
REI'IIBl.l KA E KOSO\·F.s PEIIYUJIIIKA KOUlIIO - REPlILlLlC OF KOSOVO -

GJYKA TA KUSHTETUESE 


YCTABHM CY,U 


CONSTITUTIONAL COURT 


Prishtine, me 21 maj 2012 
Nr. ref.:RK239/12 

AKlVENDIM PER P APRANUESHMERI 

ne 

Rastin Nr. K0123/10 

Parashtmesi 

Komuna e Gjakoves 

Vleresimi i kushtetutshmerise te aktgjykimit te Gjykates Ekonomike te Qarkut ne 
Prishtine Nr. c. nr. 183/2009 te 17 qershorit 2009 

GJYKATA KUSHTETUESE E REPUBLIKES SE KOSOvEs 

e perbere nga: 

Enver Hasani, Kryetar 
Kadri Kryeziu, 2evendeskryetar 
Robert Carolan, gjyqtar 
Altay Suroy, gjyqtar 
Almiro Rodrigues, gjyqtar 
Snezhana Botusharova, gjyqtare 
Ivan Cukalovic, gjyqtar 
Gjyljeta Mushkolaj, gjyqtare dhe 
Iliriana Islami, gjyqtare 

Parashtruesi i kerkeses 

1. 	 Kerkesa eshte dorezuar nga Komuna e Gjakoves. Ne proceduren prane Gjykates 
Kushtetuese, Komuna pertaqesohet nga z. Afrim Radoniqi, pertaqesues ligjor i Komunes se 
Gjakoves. 



Vendimi i kontestuar 

2. 	 Parashtruesi konteston Aktgjykimin Nr. C. Nr. 183/2009 te Gjykates Ekonomike te Qarkut 
ne Prishtine te dates 17 qershor 2009 qe i eshte dorezuar parashtruesit me 18 korrik 2009. 

Objekti i  eshtjes 

3. 	 Objekti i c;eshtjes se kesaj kerkese ka te beje me padine e ushtruar nga Instituti per 
Mbrojtjen e Monumenteve -Tirane kunder Drejtorise se Kultures, Rinise dhe Sportit te 
komunes se Gjakoves per kompensimin e borxhit ne shumen prej 16,206.00 Euro. 

Baza juridike 

4. 	 Neni 113·4 dhe neni 113.7 i Kushtetutes se Republikes se Kosoves (ne tekstin e metejme: 
Kushtetuta), neni 20 dhe 49 i Ligjit nr. 03/L-121 per Gjykaten Kushtetuese te Republikes se 
Kosoves (ne tekstin e metejme : Ligji) dhe Rregu!li 56 i Rregullores se Punes te Gjykates 
Kushtetuese (ne tekstin e metejme: Rregu!lorja e Punes). 

Procedura ne Gjykate 

5. 	 Me 9 dhjetor 2010, parashtruesi e dorezoi kerkesen ne Gjykate. 

6. 	 Me 27 janar 2011 Gjykata Kushtetuese njoftoi Gjykaten Ekonomike te Qarkut ne Prishtine, 
lidhur me dorezimin e kerkeses se permendur. Me 4 shkurt 2011, Gjykata Ekonomike e 
Qarkut ne Prishtine ia dorezoi Gjykates dosjen e lendes se parashtruesit te kerkeses. 

7. 	 Me 13 maj 2011 pasi shqyrtoi raportin e Gjyqtares Raportuese, Gjyljeta Mushkolaj, Kolegji 
Shqyrtues i perbere nga gjyqtaret: Snezhana Botusharova (kryesuese), Enver Hasani dhe 
Kadri Kryeziu, i rekomandoi Gjykates ne perberje te plote per papranueshmerine e kerkeses. 

Permbledhja e fakteve dhe pretendimeve si  jane paraqitur nga parashtruesi i 
kerkeses 

8. 	 Instituti per Mbrojtjen e Monumenteve -Tirane dorezoi nje ankese kunder Drejtorise se 
kultures, Rinise dhe Sportit te Komunes se Gjakoves, per kompensimin e borxhit ne shumen 
prej 16,206.00 Euro. 

9. 	 Me Aktgjykimin Nr. C. nr. 183/2009, Gjykata Ekonomike e Qarkut ne Prishtine konstaton se 
Instituti per Mbrojtjen e Monumenteve-Tirane dhe Drejtoria per Kulture, Rini dhe Sport e 
Komunes se Gjakoves kane pasur marredhenie kontraktuese, sipas kontratave dhe ate: 
Kontrate mbi kryerjen e dokumentacionit tekniko-investues nr. 18, me te cilen paditesi eshte 
obliguar qe per !logari te paditures te hartoje projektin te konservimit te "Ures se Taliqit" ne 
Gjakove dhe Kontraten mbi kryerjen e dokumentacionit tekniko-investues nr. 19, me te cilen 
paditesi eshte obliguar qe per !logari te paditures ta kryeje hartimin e projektit te 
konservimit te "Ures se Tabakut" ne Gjakove. Paditesi i ka permbushur obligimet e veta 
kontraktuese ndaj te paditures, ndersa e paditura nuk e ka permbushur obligimin e lidhur 

me pagesen e c;mimit kontraktues, edhe pse Bordi i Drejtoreve te Komunes se Gjakoves me 
Vendi min e dates 10 maj 2004, ka vendosur qe paditesit t'i behet pagesa per punet e kryera. 

10. Gjykata Ekonomike e Qarkut permes Aktvendimit II. C. nr. 183/209, te dates 21 maj 2009, 
detyroi Drejtorine per Kulture, Rini dhe SpOlt te Komunes se Gjakoves qe te paraqes 
pergjigje ne padi dhe ne baze te dokumenteve te dorezuara, nuk eshte dorezuar asnje 
pergjigje. 

11. Te njejten dite, me 21 maj 2009, Gjykata Ekonomike e Qarkut leshoi nje thirrje per paraqitje 
ne seance pergatitore qe do te mbahej me 17 qershor 2009. Mirepo, ne aktgjykimin nr. C. 
nr. 183/2009 nuk permendet nese e paditura ishte e pranishme ne seance. 

12. Kunder aktgjykimit Nr. C. nr. 183/2009, te dates 17 qershor 2009, e paditura ka paraqitur 
Ankese me daten 6 gusht 2009, duke mos e perfillur afatin e percaktuar ligjor per 
parashtrimin e ankeses. Gjykata Ekonomike e Qarkut ne Prishtine permes Aktvendimit te 
dates 12 gusht 2009 e hodhi poshte ankesen si te paafatshme. 

13. Parashtruesi 	 i kerkeses pretendon se Aktgjykimi i Gjykates Ekonomike te Qarkut ne 
Prishtine, i dates 17 qershor 2009, nr. C .nr. 183/2009, permban shkelje te rende te Ligjit 
mbi Menaxhimin e Financave Publike Nr. 03/L-0478, perkatesisht nenit 68 (1,2,3 dhe 4), 

14. Rrjedhimisht, Komuna e Gjakoves pretendon se Gjykata Ekonomike e Qarkut ne 	Prishtine 
nuk ka zbatuar dispozitat e lartcekura te nenit 68 duke mos marre parasysh kerkesen e 
Komunes, te dates 26 maj 2009, per pezullimin e c;eshtjes ne afat prej 180 ditesh. 

Vleresimi i pranueshmerise se kerkeses 

15. Ne menyre 	 qe te jete ne gjendje te vendose per kerkesen e parashtruesit, Gjykata duhet te 
vleresoje paraprakisht nese parashtruesi i ka permbushur te gjitha kerkesat per 
pranueshmeri te kerkeses, te parapara me Kushtetute, Ligj dhe Rregullore te Punes. 

16. Permbushja e te gjitha kushteve ne menyre kumulative eshte qenesore per te parashtruar nje 
c;eshtje ne Gjykaten Kushtetuese ne menyre ligjore. 

17. Dhe ne lidhje me kete Gjykata i referohet nenit 113.1 te Kushtetutes ku thuhet: 

18. "Gjykata Kushtetuese vendos vetem per rastet e ngritura para gjykates ne menyre ligjore 
nga pala e autorizuar". 

19. Neni 113-4 i Kushtetutes se Republikes se Kosoves percakton si ne vijim: 

"Komuna eshte e autorizuar te kontestoje kushtetutshmerine e ligjeve ose te akteve te 
Qeverise, te cilat cenojne pergjegjesite komunale ose zvogelojne te hyrat e komunes, ne rast 
se komuna perkatese eshte prekur nga ai ligj ose akt". 

20. Gjykata 	 veren se c;eshtja e parashtruar nga Komuna e Gjakoves nuk ka te beje me 
"kontestimin e kushtetutshmerise se ligjeve ose te akteve te Qeverise", por ajo sfidon 
Aktgjykimin e nje Gjykate te rregullt, dhe si e tille eshte e papranueshme. 

21. Gjykata gjithashtu veren se ne pajtim me nenin 21 te Kushtetutes: 

Kry Gjy�tetuese 

22. " Te drejtat dhe lirite themelore te parashikuara ne Kushtetute ,vlejne edhe per personat 
juridike per aq sa jane te zbatueshme" 

Dhe neni 5 i Ligjit nr. 03/L-040 per veteqeverisjen lokale, ne nenin 5 percakton se: 

23. "Komuna eshte person juridik. Si person juridik, C;do komune ka kompetenca, ne mes 
tjerash, te padise dhe te paditet ne gjykata; 

24. Ne kete drejtim, Gjykata i referohet nenit 113(7) te Kushtetutes i cili percakton: 

"Individet jane te autorizuar te ngrene shkeljet nga autoritetet publike te te drejtave dhe 
lirive te tyre individuale te garantuara me Kushtetute, mirepo vetem pasi te kene shteruar 
te gjitha mjetet juridike te percaktuara me ligj" 

25. Perkunder faktit se Komuna eshte e autorizuar qe te ngreje kete rast ne Gjykaten 
Kushtetuese, duhet te permbushen kerkesat tjera per papranueshmeri te parapara me 
Kushtetute, Ligj dhe Rregullore te Punes. 

26. Ne kete drejtim Gjykata i referohet nenit 49 te Ligjit, qe percakton: 

"Kerkesa parashtrohet brenda afatit prej kater (4) muajve. Afatifillon te ece qe nga 
dita kur parashtruesit i eshte dorezuar vendimi gjyqesor ... " 

27. Gjykata veren se aktgjykimi i kontestuar i Gjykates Ekonomike te Qarkut eshte nxjerre me 17 
qershor 2009 dhe i eshte dorezuar parashtruesit se kerkeses me 18 korrik 2009, nderkaq 
parashtruesi ka dorezuar kerkesen ne Gjykaten Kushtetuese me 9 dhjetor 2010. 

28. Prandaj, kerkesa eshte parashtmar jashte afatit te percaktuar me nenin 49 te Ligjit per 
Gjykaten Kushtetuese. 

PER KETO ARSYE 

Gjykata Kushtetuese, ne pajtim me nenin 11304 dhe 113.7 te Kushtetutes si dhe me nenin 49 
te Ligjit, njezeri 

VENDOS 

I. TA HEDHE POSHTE kerkesen si te papranueshme. 

II. Ky Vendim do t'u komunikohet paleve dhe do te publikohet ne Gazeten Zyrtare, ne 
pajtim me nenin 2004 te Ligjit; 

III. Ky Vendim hyn ne fuqi menjehere . 

ari i 

P f. Dr. Enver Hasani 

